
Dünya Şəhərsalma Forumu və Azərbaycanın hədəfləri
Müasir dövrdə şəhərsalma və məskunlaşma 

prosesləri yalnız ərazi-planlaşdırma və tikinti 
fəaliyyəti ilə məhdudlaşmır, dövlət idarəçiliyi-
nin səmərəliliyini, institusional koordinasiyanı və 
hüquqi tənzimləmənin keyfiyyətini müəyyən edən 
kompleks ictimai münasibətlər sistemi kimi çıxış 
edir. Qlobal miqyasda şəhərləşmə səviyyəsinin yük-
səlməsi, sosial-iqtisadi diferensiasiyanın dərinləş-
məsi, mənzil təminatı sahəsində struktur böhran 
və iqlim risklərinin artması şəhərsalma siyasətinin 
hüquqi və idarəetmə aspektlərini ön plana çıxarıb. 

Şəhərsalma münasibətlərinə 
hüquqi və inzibati yanaşma

XXI əsrdə şəhərlər ictimai münasibətlərin məkan 
ifadəsi olmaqla yanaşı, dövlətin sosial, iqtisadi və eko-
loji funksiyalarının icra olunduğu əsas inzibati­ərazi 
vahidlərinə çevrilmişdir. Birləşmiş Millətlər Təşkilatı-
nın rəsmi statistik məlumatlarına əsasən, hazırda dün-
ya əhalisinin əksəriyyəti şəhər tipli yaşayış məntəqələ-
rində məskunlaşmışdır və bu tendensiyanın yaxın 
onilliklərdə daha da intensivləşəcəyi proqnozlaşdırılır. 
Bu proses şəhərsalma sahəsində aşağıdakı hüquqi nə-
ticələri doğurur:

–dövlətin mənzil təminatı üzrə sosial öhdəlikləri-
nin genişlənməsi�

–yerli icra hakimiyyəti və bələdiyyə orqanlarının 
səlahiyyət dairəsinin yenidən qiymətləndirilməsi�

–şəhərsalma qərarlarının hüquqi legitimliyi və icra 
mexanizmlərinin gücləndirilməsi zərurəti.

Beləliklə, şəhərsalma problemi öz mahiyyətinə 
görə idarəetmə və hüquqi tənzimləmə problemidir.

Dünya Şəhər Forumunun 
hüquqi və təşkilati statusu 

Dünya Şəhər Forumu 2002­ci ildə BMT­nin Məs-
kunlaşma Proqramı (UN­Habitat) çərçivəsində təsis 
edilib. Forum beynəlxalq müqavilə hüququ subyek-
ti olmasa da, beynəlxalq “yumşaq hüquq” (soft laZ) 
mexanizmləri kontekstində mühüm rol oynayır. Dünya 
Şəhər Forumunun (WUF) institusional xüsusiyyətləri 
aşağıdakılardır:

–hüquqi baxımdan tövsiyə xarakterli sənədlərin 
formalaşdırılması�

–dövlətlərin şəhərsalma siyasətinə dair normativ 
yanaşmalarının uzlaşdırılması�

–milli hüquq sistemlərinə adaptasiya edilə bilən 
model və konsepsiyaların təşviqi.

Bu baxımdan WUF norma yaradan deyil, normativ 
davranış standartlarını formalaşdıran beynəlxalq plat-
forma kimi xarakterizə olunur.

Dünya Şəhər Forumunun hüquqi təsiri 
WUF­un hüquqi təsiri birbaşa normativ aktların 

qəbulunda deyil, aşağıdakı sahələrdə özünü göstərir:
–milli şəhərsalma qanunvericiliyinin konseptual 

yenilənməsi�
–yerli idarəetmə orqanlarının hüquqi statusunun 

gücləndirilməsi�
–inzibati qərarların əsaslandırılmasında elmi­anali-

tik yanaşmaların tətbiqi.
Bu səbəbdən WUF beynəlxalq normativ davranış 

modeli formalaşdıran mexanizm kimi qiymətləndirilə 
bilər.

:UF-13-ün Bakıda keçirilməsinin 
hüquqi və strateMi əsasları

Azərbaycan Respublikasının WUF­13­ə ev sahibliyi 
etməsi aşağıdakı hüquqi­strateji amillərlə əsaslandırılır:

–ölkənin regional səviyyədə nəqliyyat, iqtisadi və 
inzibati əlaqələndirici funksiyası�

–postmünaqişə dövründə ərazilərin bərpası və yeni 
şəhərsalma modellərinin tətbiqi təcrübəsi�

–Yeni Şəhərsalma Gündəliyinin icrasının onillik 
mərhələsi ilə üst­üstə düşməsi.

Bu məsələlər Bakını beynəlxalq şəhərsalma siyasə-
tinin praktiki tətbiq mühiti kimi təqdim edir.

Azərbaycanın şəhərsalma hədəÀəri
Azərbaycan WUF­13 çərçivəsində aşağıdakı stra-

teji məqsədləri irəli sürür:

–şəhərsalma siyasətinin dövlət idarəçiliyinin insti-
tusional komponenti kimi hüquqi təsbit edilməsi�

–dövlət qulluqçularının şəhərsalma və məskunlaş-
ma sahəsində ixtisaslaşmış hazırlıq sisteminin yaradıl-
ması�

–icrayönümlü və ölçülə bilən tövsiyələrin forma-
laşdırılması�

–beynəlxalq təcrübənin milli hüquq sisteminə 
adaptasiyası.

Aparılan təhlil göstərir ki, Dünya Şəhər Forumu 
şəhərsalma siyasətinin beynəlxalq səviyyədə normativ 
düşüncə çərçivəsinin formalaşmasında, dövlətlərin bu 
sahədə hüquqi və institusional yanaşmalarının uzlaş-
dırılmasında mühüm rol oynayan çoxtərəfli platforma 
kimi çıxış edir. WUF hüquqi baxımdan məcburedici 
mexanizm yaratmasa da, beynəlxalq “yumşaq hüquq” 
alətləri vasitəsilə dövlətlərin şəhərsalma sahəsində si-
yasət dizaynına, normativ aktların hazırlanmasına və 
idarəetmə modellərinin yenilənməsinə real təsir göstə-
rir. Bu xüsusiyyət WUF­u klassik konfrans formatın-
dan çıxararaq qlobal şəhərsalma siyasətinin intellektu-
al və institusional istinad nöqtəsinə çevirir.

“:UF-13 Bakı” strateMi mexanizmdir
Ümumdünya Şəhərsalma Forumunun Bakıda ke-

çirilməsi Azərbaycan üçün yalnız beynəlxalq tədbirə 
ev sahibliyi etmək anlamı daşımır, əksinə, şəhərsalma 
siyasətinin milli dövlət idarəçiliyi sistemində yenidən 
konseptuallaşdırılması üçün strateji imkan yaradır. 

Forum şəhərsalma məsələlərinin deklarativ, layihə və 
sektor səviyyəli müzakirə predmetindən çıxarılaraq 
hüquqi tənzimləmə, inzibati məsuliyyət və icra mexa-
nizmləri müstəvisinə keçirilməsini stimullaşdırır. Bu, 
şəhərsalma münasibətlərinin dövlətin sosial, iqtisadi 
və ekoloji funksiyalarının icrası ilə bilavasitə əlaqələn-
dirilməsinə şərait yaradır. 

Eyni zamanda, WUF­13 prosesi şəhərsalma si-
yasətinin mərkəzi və yerli icra hakimiyyəti orqanları 
arasında səlahiyyət bölgüsünün, institusional koordi-
nasiyanın və hesabatlılıq mexanizmlərinin yenidən 
qiymətləndirilməsi üçün hüquqi əsas formalaşdırır. 
Bu kontekstdə forumun nəticələri şəhərsalma qərar-
larının hazırlanması və icrasında hüquqi legitimliyin 
gücləndirilməsinə, qərarların elmi­analitik əsaslandı-
rılmasına və dövlət qulluqçularının bu sahədə ixtisas-
laşmış bilik və bacarıqlarla təmin olunmasına xidmət 
edə bilər. 

Nəticə etibarilə, WUF­13 Azərbaycan üçün şəhər-
salma siyasətinin normativ­hüquqi müstəvidə sistem-
ləşdirilməsi, dövlət idarəçiliyində şəhərsalma münasi-
bətlərinin institusional davamlılığının təmin edilməsi 
və bu sahənin uzunmüddətli strateji planlaşdırma çər-
çivəsinə inteqrasiyası baxımından dönüş nöqtəsi kimi 
çıxış edir. Forumdan irəli gələn tövsiyələrin və kon-
septual yanaşmaların milli hüquq sisteminə və inzibati 
praktikalara ardıcıl şəkildə transferi şəhərsalma sahə-
sində idarəetmə keyfiyyətinin yüksəldilməsinə, sosial 
ədalətin və ərazi balansının təmin edilməsinə, eləcə də 
dövlətin inkişaf strategiyalarının dayanıqlılığının artı-
rılmasına real zəmin yaradır. 

Beləliklə, WUF­13­ün Bakıda keçirilməsi şəhər-
salma siyasətini yalnız qlobal diskursun predmeti kimi 
deyil, Azərbaycanın dövlət idarəçiliyində hüquqi, ins-
titusional və icra məsuliyyəti daşıyan sistemli fəaliyyət 
sahəsi kimi möhkəmləndirən strateji mexanizm rolunu 
oynayır.

Azərbaycanın dövlət qurumları “mygov” vahid rəqəmsal platformasına keçir  
3rezident İlham Əliyevin sədrliyi ilə keçirilən “Azərbaycanın yeni rəqəm-

sal arxitekturası” adlı vahid fəaliyyət planına həsr olunan müşavirədə döv-
lətimizin başçısı ölkəmizin rəqəmsal inkişaf strategiyasında keyfiyyətcə yeni 
mərhələnin başlandığını diqqətə çatdırmaqla yanaşı, son illər müxtəlif nazir-
liklər və dövlət qurumları tərəfindən ayrı-ayrı platforma və tətbiqlərin ya-
radıldığını, bundan sonra isə bu prosesin koordinasiyalı və vahid yanaşma 
əsasında aparılmasının daim diqqətdə saxlanılmasının zəruriliyini xüsusi 
vurğulayıb. 

Azərbaycan lideri bu baxımdan dövlət 
xidmətlərinin vahid mərkəzdən – “mygov” 
platforması üzərindən təqdim edilməsinin 
həm dövlət idarəçiliyinin səmərəliyinin  
artmasına müsbət təsir göstərəcəyini,   həm 
də vətəndaşlar üçün daha rahat və əlçatan 
xidmət mühiti formalaşacağını xatırladıb.

Dövlət başçısı bildirib ki, vətəndaşlara 
lazım olan bütün xidmətlər bir ünvandan 
göstərilməli və mövcud platformaların 
üstünlükləri, əldə edilmiş təcrübə və bu 
sahədə formalaşmış kadr potensialı vahid 
sistem çərçivəsində səfərbər edilməlidir. 
Prezident İlham Əliyevin bu yanaşması 
Azərbaycanın rəqəmsal transformasiya-
sının institusional əsaslarının yenidən 
qurulmasını və dövlət xidmətlərinin yeni 
idarəetmə fəlsəfəsi üzərində formalaşdırıl-
masını nəzərdə tutur.

Müşavirədə vurğulandığı kimi, “my-
gov” platforması artıq respublikada yeni 
fəlsəfə əsasında istifadəçilərin xidmətinə 
təqdim edilib və bu istiqamətdə mühüm 
nəticələr əldə olunub. Statistik göstəri-
cilərlə bu prosesin dinamik xarakter daşı-
ması təsdiqlənib. Belə ki, ötən ilin sonunda 
platformadan istifadə edənlərin sayı 2,2 
milyon nəfər idisə, cari ilin yanvar ayının 
sonuna bu göstərici, təxminən, 2,5 milyon 
nəfərə yüksəlib. İlin sonuna qədər istifadə-
çi sayının isə, təxminən, 5 milyona çatdı-
rılması hədəflənib.  

Bu artımın əsas səbəbi rəqəmsallaşma-
nın mahiyyət etibarilə dəyişməsi ilə, yəni  
sənəd və qurum mərkəzli yanaşmadan hə-
yat hadisələri yanaşmasına keçid ilə bağ-
lıdır. Yeni modeldə vətəndaşın ehtiyacları 
və həyatında baş verən əsas hadisələr (do-
ğum, nikah, təhsil, məşğulluq, sosial təmi-
nat və s.) xidmətlərin təşkilində əsas meyar 
kimi qəbul edilir.

Toplantıda bu yanaşmanın praktik 
nəticəsi konkret nümunə ilə izah edilib. 
Məsələn, əvvəllər vətəndaşın övladı doğul-
duqda bir neçə dövlət qurumuna ayrı­ay-
rılıqda müraciət etməsi tələb olunurdu. O, 
əvvəlcə tibb müəssisəsindən arayış alır, 
sonra həmin sənədi fiziki şəkildə Ədliyyə 
Nazirliyinə təqdim edir, doğum şəhadət-
naməsini aldıqdan sonra Dövlət Sosial Mü-
dafiə Fonduna üz tuturdu. Nəhayət, Daxili 
İşlər Nazirliyinə sənəd təqdim edərək şəx-
siyyət vəsiqəsi alırdı. Bu proses həm vaxt 
itkisinə, həm də əlavə inzibati yükə səbəb 
olurdu.

Hazırda isə proses tamamilə fərqli 
mexanizm əsasında həyata keçirilir. Kli-
nikada doğumla bağlı məlumat sistemə 
daxil edildikdən sonra məlumat avtomatik 
şəkildə Ədliyyə Nazirliyinə ötürülür. Na-
zirlik vətəndaşı elektron qaydada məlu-
matlandırır və övladına ad vermək, soyad 
seçmək imkanları təqdim edir. Daha sonra 
məlumat proaktiv şəkildə Dövlət Sosial 
Müdafiə Fonduna ötürülür və müavinət 
vətəndaşın əlavə müraciəti olmadan tə-
yin edilərək onun bank kartına köçürülür. 
Növbəti mərhələdə isə şəxsiyyət vəsiqəsi-
nin alınması prosesi də rəqəmsal şəkildə 
gerçəkləşdirilir.  

Bu model dövlət xidmətlərinin təq-
dimatında yeni fəlsəfənin – proaktiv və 
vətəndaş mərkəzli yanaşmanın formalaş-
dığını göstərir. Əslində, bu transformasiya 
yalnız texnoloji yenilik deyil, həm də döv-
lət idarəçiliyinin yenidən konseptual şəkil-
də  qurulmasıdır.

Müşavirədə vurğulanan əsas məsələlər-
dən biri də dövlət qurumlarında rəqəmsal-
laşma prosesinin qeyri­bərabər aparılması 
ilə bağlıdır. Prezident İlham Əliyevin qeyd 
etdiyi kimi, bəzi qurumlarda sənədlərin 
hələ də kağız formatında saxlanılması, 
rəqəmsallaşmanın prioritetləşdirilməmə-
si, məlumatların pərakəndə və fərdi stan-
dartlarla idarə olunması ölkənin rəqəmsal 
inkişaf perspektivləri üçün ciddi risklər 
yaradır.

Bu problemlər daha çox gələcəkdə 
Azərbaycanın rəqəmsal iqtisadiyyatının 
əsas elementlərindən biri olan verilənlər 
hövzəsinin – “Data lake”in formalaşdırıl-
masını çətinləşdirir. Xatırladaq ki, “Data 
lake” yalnız böyük həcmdə məlumatların 
toplanması deyil, həm də onların vahid 
standartlar əsasında strukturlaşdırılması və 
analitik məqsədlər üçün istifadəsini nəzər-
də tutur. Bu isə süni intellekt texnologiya-
larının səmərəli tətbiqi üçün əsas şərtlərdən 
biridir. Başqa sözlə, dövlət xidmətlərinin 
vahid platformada inteqrasiyası təkcə 
vətəndaşlara rahatlıq yaratmaqla məhdud-
laşmır, eyni zamanda, ölkənin rəqəmsal 
suverenliyinin, texnoloji müstəqilliyinin 
və innovasiya potensialının gücləndirilmə-
si üçün strateji əhəmiyyət daşıyır.

Rəqəmsal hökumət sahəsində mühüm 
yeniliklərdən biri də vətəndaşların “my-
gov” platforması üzərindən dövlət qurum-

larına rəsmi məktub göndərmək imkanının 
yaradılmasıdır. Eyni zamanda, dövlət qu-
rumları da vətəndaşlara rəsmi məktub və 
bildirişlər ünvanlaya bilir. Belə bir önəmli 
layihə isə vətəndaşlara rəsmi müraciətlə-
rin hazırlanması və təqdim olunması pro-
sesini sadələşdirir. Vətəndaşlar “mygov” 
vasitəsilə sorğu başlatmaq, məlumat və 
ya hər hansı məsələ ilə bağlı aydınlıq əldə 
etmək üçün dövlət qurumlarına elektron 
qaydada müraciət ünvanlaya   bilirlər. Yeri 
gəlmişkən, “Vətəndaşların müraciətləri 
haqqında” Azərbaycan Respublikasının 
Qanununa uyğun olaraq, dövlət qurumları 
vətəndaş müraciətlərini ən geci 15 iş günü 
ərzində, əlavə araşdırma tələb olunduğu 
hallarda isə 30 gün müddətində cavablan-
dırmalıdır.

Prosesin mexanizmi sadə və funksio-
naldır. İstifadəçi “mygov”un ana səhifə-
sində yerləşən xüsusi məktub işarəsi və 
ya “Daha çox” bölməsi vasitəsilə “Dövlət 
qurumlarına rəsmi məktub” funksiyası-
na daxil olur, burada müraciət yaradaraq 
məktubun ünvanlanacağı qurumu, başlı-
ğını və məzmununu diqqətə çatdırır. Zə-
rurət olduqda isə əlavə sənədlər yükləyir, 
məlumatlar təsdiqləndikdən sonra müra-
ciət SİMA və ya “ASAN rəqəmsal” imza 
vasitəsilə  seçilmiş dövlət qurumuna gön-
dərilir. Bundan sonra isə məktublar “Gön-
dərilən” bölməsində saxlanılır, vətəndaş 
müraciətin statusunu real vaxt rejimində 
izləyə bilir. Dövlət qurumlarından daxil 
olan məktublar isə “Gələn” bölməsində 
əks olunur. Bu sistem “Vətəndaş – Dövlət” 
və “Dövlət – Vətəndaş” kommunikasiya 
modelinin rəqəmsal müstəvidə sabitləşir 
və rəsmi təşkilatlar (dövlət, qanunlar, icti-
mai qurumlar) tərəfindən dəstəklənir. Eyni 
zamanda, İnnovasiya və Rəqəmsal İnki-

şaf Agentliyinin təqdim etdiyi Rəqəmsal 
Sənəd Dövriyyəsi altsistemi vasitəsilə hə-
yata keçirilir.

İndiyədək bu funksiya çərçivəsində 
sistemə inteqrasiya olunan dövlət qurum-
larının sayı davamlı şəkildə yüksəlib və 
yaxın vaxtlarda bütün qurumların inteq-
rasiyasının tamamlanacağı proqnozlaşdı-
rılıb. Platforma üzərindən ilk ay ərzində, 
təxminən, 11 min məktub mübadiləsi hə-
yata keçirilib. Ən çox məktub göndərən 
qurumlar sırasında Əmək və Əhalinin 
Sosial Müdafiəsi Nazirliyi ön mövqedə 
qərarlaşıb.   Vətəndaşlar isə əsasən Əmək 
və Əhalinin Sosial Müdafiəsi və  Ədliyyə 
nazirlikləri, eləcə də “ASAN Xidmət”ə 
müraciət ediblər.

Azərbaycanın rəqəmsal transforma-

siyası artıq yalnız texnoloji layihə deyil, 
dövlət siyasətinin əsas prioritetlərindən 
birinə çevrilib. “mygov” platforması bu 
siyasətin mərkəzi elementi kimi çıxış edir. 
Vahid rəqəmsal arxitektura konsepsiyası 
isə dövlət idarəçiliyində “müxtəlif yerlərə 
səpələnmə” yanaşmasından sistemli və 
inteqrasiya olunmuş modelə keçidi ger-
çəkləşdirməyi hədəfləyir. Bu baxımdan, 
rəqəmsal hökumət modeli yalnız xidmətlə-
rin elektronlaşdırılması ilə məhdudlaşmır. 
O, həm də dövlət qurumları arasında mə-
lumat mübadiləsinin optimallaşdırılması, 
idarəetmə qərarlarının data əsaslı reallaşdı-
rılması, süni intellekt və böyük verilənlər 
texnologiyalarının tətbiqi, eləcə də vətən-
daşların dövlət idarəçiliyində iştirak im-
kanlarının genişləndirilməsi kimi strateji 
məqsədləri əhatə edir.

Prezident İlham Əliyevin “vahid 
mərkəz” ideyası isə, əslində, Azərbaycan 
üçün yeni inkişaf modelinin konturlarını 
müəyyənləşdirir. Bu modeldə dövlət xid-

mətləri texnoloji platformalar üzərində 
deyil, vahid rəqəmsal ekosistem çərçi-
vəsində formalaşır. Bu isə uzunmüddətli 
perspektivdə ölkənin iqtisadi rəqabət qabi-
liyyətinin yüksəldilməsinə, innovasiya po-
tensialının gücləndirilməsinə və vətəndaş 
rifahının artırılmasına xidmət edir.

Bu məqamda bir məsələyə də toxun-
maq yerinə düşər. Belə ki, Azərbaycanın 
rəqəmsal transformasiya strategiyası qlo-
bal təcrübə ilə müqayisədə də diqqətəla-
yiqdir. Məsələn, Estoniya modeli dövlət 
xidmətlərinin 99 faizinin elektronlaşdı-
rılması ilə tanınır. Bu ölkədə “X­Road” 
platforması dövlət qurumları arasında 
məlumat mübadiləsinin əsas infrastruk-
turunu təşkil edir. Sinqapur “Smart Nati-
on” konsepsiyası çərçivəsində rəqəmsal 
hökuməti milli təhlükəsizlik və iqtisadi 
inkişaf strategiyasının ayrılmaz hissəsinə 
çevirib. Cənubi Koreyada isə dövlət xid-
mətlərinin rəqəmsallaşdırılması sənaye 
siyasəti ilə paralel şəkildə aparılır. Azər-
baycan modeli isə bu təcrübələrin sintezi 
kimi qiymətləndirilə bilər. Çünki “my-
gov” platforması Estoniyanın inteqrasiya 
prinsipinə, Sinqapurun strateji planlaşdır-
masına və Koreyanın innovasiyayönümlü 
yanaşmasına yaxın bir konsepsiya üzərin-
də qurulur.

Beləliklə, “Azərbaycanın yeni rəqəm-
sal arxitekturası” konsepsiyası ölkənin 
rəqəmsal inkişafında yeni mərhələnin baş-
lanğıcını ifadə edir. “mygov” platforması-
nın genişlənməsi, proaktiv xidmət mode-
linin tətbiqi, “data lake” və süni intellekt 
üçün infrastrukturun formalaşdırılması, 
dövlət­vətəndaş kommunikasiya mexa-
nizmlərinin rəqəmsallaşdırılması Azərbay-
canı regional miqyasda rəqəmsal dövlət 
modelinə yaxınlaşdırır.

Bu prosesin uğuru isə yalnız texnoloji 
həllərdən ibarət deyil, həm də institusional 
islahatlardan, koordinasiyalı idarəetmədən 
və vahid strateji baxışdan asılıdır. Prezi-
dent İlham Əliyevin rəhbərliyi ilə forma-
laşan yeni rəqəmsal arxitektura məhz bu 
baxışın konseptual ifadəsidir və Azərbay-
canın gələcək inkişafında strateji üstünlük 
rolunu oynamaq potensialına malikdir.

